
				এই পাতাটির মুদ্রণ সংশোধন করা প্রয়োজন। 
কল্যাণীয়াসু
তোমার জন্মদিনের চিঠিখানি পেয়ে বড় খুসি হলুম। আমি
কিছুদিন থেকে কলকাতায় আছি। আরো কিছুদিন থাকতে
হবে ।
আমাদের সকলেরই জীবনে নিজের সঙ্গে নিজের সংগ্রামের কিছু না কিছু কারণ আছে । সেটা থাকা দরকার—তাতে আমাদের বাড়িয়ে তোলে। নিরতিশয় শান্তি এবং স্তব্ধতা মনের বুদ্ধির পক্ষে অমুকুল নয়। সেই জন্যেই দুঃখকে কোনো মোহ দিয়ে আচ্ছন্ন করে রাখলে আমাদের কল্যাণ নেই—তাকে স্বীকার করে নিয়ে তার উপরে উঠতে হবে । মানুষের আত্মা যে তার বাইরের সমস্ত অবস্থা থেকে স্বতন্ত্র এবং বড় এই কথাটা বারবার প্রতিদিন মনে করতে করতে নিজের সমস্ত বাইরের শৃঙ্খল থেকে নিজেকে আমরা মুক্ত করতে পারি। নিজের সেই বন্ধনমুক্ত বিজয়ী আত্মাকে বড় করে উপলব্ধি করবার শক্তি ঈশ্বর তোমাকে দিন এই আমার আশীৰ্ব্বাদ ।
আমার আরো অনেক নতুন গান জমে উঠচে যখন দেখা হবে শিখিয়ে দেব ।
বেবিকে আমার আশীৰ্ব্বাদ জানিয়ো । ইতি
শুভাকাঙ্ক্ষী ঐরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

